Jakadan Amirka Ya Ziyarci Yola Ya Kuma Yayata Alfanun Gudanar da Zaben Gaskiya

Ambasada Entwistle ne, yake jawabi ga dalibai, a wani zauren taron wani sashe na Jami’ar Amirka dake Nijeriya,
ta garin Yola, a ranar 8 ga watan Oktoba. Idika Onyukwu ne ya dauko hoton.

Daga hagu zuwa dama: Dokta Pamela Schmoll (uwargidan Ambasada Entwistle), sai kuma Ambassador Entwistle,
tare da Lamidon Adamawa, Mai Martaba Dokta Muhammadu Barkindo Musdafa, lokacin da ya kai ma sa ziyarar
ban-girma, a fadarsa dake garin Yola. Idika Onyukwu ne ya dauko hoton.

A ci gaba da rangadinsa na arewacin Nijeriya, Jakadan Amirka, a Nijeriya, Ambassador James F. Entwistle, ya kai ziyararsa, ta farko, zuwa garin Yola, babban birnin Jihar
Adamawa, a ranakun 7 zuwa 9 ga watan Oktoba, domin cudanya da jama’a, da kuma Kara sanin wani abu, game da harkokin tsaron yankin, da kuma musayar shawarwari,
bisa ga sha’awar Kasar Amirka, na ganin an gudanar da zabub6uka, lafiya, da kuma mulki na gari, da kuma damar kawo ci gaba da inganta makomar Nijeriya.

Lokacin da yake jawabi ga dimbin daliban dake zauren na Jami’ar Amirka dake Nijeriya, a ranar 8 ga watan na Oktoba, Ambasada Entwistle ya roKi jama’ar Nijeriya, da su
tabbatar da Kuri’unsu, sun yi tasiri, a matsayin babban makamin da suke da shi, da kuma muhimmancin dake tattare da babban zabe mai zuwa.

“Kuri’arku wani babban makami ne, kuma tana da muhimmancin gaske, a kowane mulkin demokradiyya; kada ku sayar da Kuri’arku, ku yi amfani da ita, a babban zabe, mai
zuwa.”

Domin kuma magance tashin tarzomar zabe, Ambasada Entwistle ya Kara matsa lamba, game da gangamin da yake yi, ga dukan jama’ar Nijeriya, na da su yi alkawarin ba za
su bayar da shawara ba, ko tallafawa, ko kuma yarda da tashin tarzoma, kafin zaben da lokacinsa da kuma bayansa. “Idan ka ziyarci shafin yanar-gizon ofishin jakadancin,
akwai faifan bidiyo, inda na ke roKon dukan jama’ar Nijeriya, da su sha alwashin gudanar da zaben a cikin lumana,” in ji shi.

Ambasada Entwistle ya sadu da dimbin jama’ar yankuna garin na Yola, ciki har da tsohon MuKaddashin Gwamnan Jihar ta Adama, Umaru Fintiri, da Lamidon Adamawa,
Mai Martaba, Dokta Muhammadu Barkindo Musdafa, da wakilan Majalisar Zaman Lafiya, ta Jihar Adamawa, da dalibai da kuma ma’aikatan sashen Jami’ar ta Amirka dake
Nijeriya, da kuma Kwamishinan Zaben Hukumar Zabe ta Kasa, Kassim Gaidam.

A lokacin tarurrukan, jakadan ya jadadda muhimmancin dangantakar dake tsakanin Amirka da Nijeriya, da hadin gwiwar aikin da suke yi, game da harkokin tsaron da suka
dangance su, da harkar ciniki da ci gaba, da bayar da ilmi ga dukan jama’ar Nijeriya, da kuma kare mutuncin mulkin demokradiyya, domin cin gajiyar zaben adalci da
gaskiya.

